
FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2019/684 

frá 25. apríl 2019 

um viðurkenningu á að fyrirkomulag laga, eftirlits og framfylgdar í Japan fyrir afleiðuviðskipti  

sem eru undir eftirliti japönsku fjármálaþjónustustofnunarinnar jafngildi kröfunum um mat,  

lausn deilumála og tryggingarþekju í 11. gr. reglugerðar Evrópuþingsins og ráðsins (ESB)  

nr. 648/2012 um OTC-afleiður, miðlæga mótaðila og afleiðuviðskiptaskrár (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af reglugerð Evrópuþingsins og ráðsins (ESB) nr. 648/2012 frá 4. júlí 2012 um OTC-afleiður, miðlæga mótaðila 

og afleiðuviðskiptaskrár (1), einkum 2. mgr. 13. gr., 

að höfðu samráði við evrópsku verðbréfanefndina, 

og að teknu tilliti til eftirfarandi: 

1) Í 13. gr. reglugerðar (ESB) nr. 648/2012 er kveðið á um kerfi til að tryggja samrfæmi milli laga- eftirlits- og fram-

fylgdarfyrirkomulags sem komið er á í Sambandinu og fyrirkomulags þriðju landa á sviðunum sem falla undir gildissvið 

þeirrar reglugerðar. Framkvæmdastjórninni er falið vald til að samþykkja jafngildisákvarðanir þar sem því er lýst yfir að 

fyrirkomulag laga, eftirlits og framfylgdar þriðja lands jafngildi kröfunum sem mælt er fyrir um í 4., 9., 10. og 11. gr. 

reglugerðar (ESB) nr. 648/2012 svo mótaðilar sem stofna til viðskipta innan gildissviðs þeirrar reglugerðar, ef a.m.k. 

einn mótaðilanna hefur staðfestu í viðkomandi þriðja landi, ættu að teljast uppfylla þær kröfur með því að fara að 

kröfum sem eru settar fram í lagareglum þess þriðja lands. Yfirlýsingin um jafngildi gerir það kleift að komast hjá 

tvítekningu eða ósamkvæmni reglna. Yfirlýsingin um jafngildi stuðlar þar að auki að því að ná því meginmarkmiði 

reglugerðar (ESB) nr. 648/2012 að draga úr kerfisáhættu og auka gagnsæi afleiðumarkaða með því að tryggja alþjóðlega 

samræmda beitingu meginreglnanna sem samkomulag er um við þriðju lönd og mælt er fyrir um í þeirri reglugerð. 

2) Ákvæði 1., 2. og 3. mgr. 11. gr. reglugerðar (ESB) nr. 648/2012, sem eru aukin með framseldri reglugerð framkvæmda-

stjórnarinnar (ESB) nr. 149/2013 (2) og framseldri reglugerð framkvæmdastjórnarinnar (ESB) 2016/2251 (3), koma á 

lagaskilyrðum Sambandsins varðandi tímanlega staðfestingu á skilmálum OTC-afleiðusamnings, framkvæmd 

samþjöppunar eignasafns og fyrirkomulag afstemmingar á eignasöfnum í tengslum við OTC-afleiðusamninga sem ekki 

eru stöðustofnaðir af miðlægum mótaðila. Að auki mæla þessar málsgreinar fyrir um skyldur um mat og lausn deilumála 

sem gilda um þessa samninga („aðferðir til að milda rekstraráhættu“) sem og skyldur um skipti á veðtryggingu 

(„tryggingarfé“) milli mótaðila. 

3) Til að fyrirkomulag laga, eftirlits og framfylgdar í þriðja landi geti talist jafngilda fyrirkomulagi Sambandsins að því er 

varðar aðferðir til mildunar rekstraráhættu og kröfur um tryggingarfé ætti efnisleg niðurstaða gildandi fyrirkomulags 

laga, eftirlits og framfylgdar að vera jafngild kröfum Sambandsins skv. 11. gr. reglugerðar (ESB) nr. 648/2012, tryggja 

vernd þagnarskyldu sem er jafngild þeirri vernd sem kveðið er á um í þessari reglugerð og beita og framfylgja ætti 

fyrirkomulagi laga, eftirlits og framfylgdar á skilvirkan hátt, án röskunar til að tryggja skilvirkt eftirlit og framfylgd í því 

þriðja landi. Tilgangurinn með þessu jafngildismati er því að sannreyna að fyrirkomulag laga, eftirlits og framfylgdar í 

  

(*) Þessi ESB-gerð birtist í Stjtíð. ESB L 115, 2.5.2019, bls. 11. Hennar var getið í ákvörðun sameiginlegu EES-nefndarinnar nr. 18/2020 frá 

7. febrúar 2020 um breytingu á IX. viðauka (Fjármálaþjónusta) við EES-samninginn, sjá EES-viðbæti við Stjórnartíðindi Evrópu-

sambandsins nr. 13, 16.2.2023, bls. 39. 

(1) Stjtíð. ESB L 201, 27.7.2012, bls. 1. 

(2) Framseld reglugerð framkvæmdastjórnarinnar (ESB) nr. 149/2013 frá 19. desember 2012 um viðbætur við reglugerð Evrópuþingsins og 

ráðsins (ESB) nr. 648/2012 að því er varðar tæknilega eftirlitsstaðla um óbeint stöðustofnunarfyrirkomulag, stöðustofnunarskyldu, 

opinbera skrá, aðgang að viðskiptavettvangi, ófjárhagslega mótaðila og aðferðir til að draga úr áhættu fyrir OTC-afleiðusamninga sem 

miðlægur mótaðili hefur ekki stöðustofnað (Stjtíð ESB L 52, 23.2.2013, bls. 11). 

(3) Framseld reglugerð framkvæmdastjórnarinnar (ESB) 2016/2251 frá 4. október 2016 um viðbætur við reglugerð Evrópuþingsins og ráðsins 

(ESB) nr. 648/2012 um OTC-afleiður, miðlæga mótaðila og afleiðuviðskiptaskrár að því er varðar tæknilega eftirlitsstaðla vegna 

áhættuvarna fyrir OTC-afleiðusamninga sem miðlægur mótaðili hefur ekki stöðustofnað (Stjtíð. ESB L 340, 15.12.2016, bls. 9). 

Japan tryggi að OTC-afleiðusamningar sem ekki eru stöðustofnaðir af miðlægum mótaðila og stofnað er til af a.m.k. 

einum mótaðila með staðfestu í viðkomandi þriðja landi, valdi fjármálamörkuðum í Sambandinu ekki meiri áhættu og 

valdi, af þeim sökum, ekki óásættanlegri kerfisáhættu í Sambandinu. 

4) Þann 1. september 2013 fékk framkvæmdastjórnin tækniráðgjöf frá Evrópsku verðbréfamarkaðseftirlitsstofnuninni um 

fyrirkomulag laga, eftirlits og framfylgdar í Japan (4) þ.m.t., m.a., aðferðir til mildunar rekstraráhættu sem gilda um 

OTC-afleiðusamninga sem ekki eru stöðustofnaðir af miðlægum mótaðila. Í tækniráðgjöf sinni komst Evrópska 

verðbréfamarkaðseftirlitsstofnunin að því að ekki voru neinar lagalega bindandi kröfur um tímanlega staðfestingu á 

skilmálum OTC-afleiðusamnings, fyrirkomulag við afstemmingu eignasafns, framkvæmd samþjöppunar eignasafns, mat 

eignasafns og skuldbindingar um lausn deilumála eða skipti á tryggingum milli mótaðila að OTC-afleiðusamningum í 

Japan. Evrópska verðbréfamarkaðseftirlitsstofnunin veitti því einnig athygli að ekki var unnt að meta jafngildi 

fyrirkomulags tvíhliða trygginga á þessum tíma þar sem tæknistaðlarnir sem tilgreina reglurnar um tvíhliða tryggingar í 

Sambandinu höfðu ekki enn verið þróaðir. 

5) Framkvæmdastjórnin tók við mat sitt tillit til tækniráðgjafar Evrópsku verðbréfamarkaðseftirlitsstofnunarinnar og tók 

tillit til þróunar á sviði reglusetningar sem hefur orðið síðan þá. Þessi ákvörðun byggist ekki einvörðungu á 

samanburðargreiningu á kröfum um lög, eftirlit og framfylgd í Japan heldur einnig á mati á niðurstöðu þessara krafna og 

hversu fullnægjandi þær eru til að milda áhættuna sem stafar af OTC-afleiðusamningum sem ekki eru stöðustofnaðir af 

miðlægum mótaðilum, með hætti sem telst jafngildur niðurstöðu krafnanna sem mælt er fyrir um í reglugerð (ESB) 

nr. 648/2012. 

6) Fyrirkomulag laga, eftirlits og framfylgdar sem gildir í Japan um OTC-afleiðusamninga er sett fram í lögum nr. 25 frá 1948 

um fjármálagerninga og verðbréfamarkaði og gildir um rekstraraðila fjármálagerninga (FIBOs) og skráðar fjármála-

stofnanir (RFIs), sem eru m.a. eftirlitsskyldir bankar, samvinnufélög, vátryggingafélög, lífeyrissjóðir og fjárfestingar-

sjóðir. Fjármálaeftirlit Japans hefur víðtækar heimildir til að framkvæma lögin um fjármálagerninga og verðbréfa-

markaði og hefur reglugerð stjórnarskrifstofu, eftirlitsviðmiðunarreglurnar og opinberar tilkynningar (saman kallast 

þetta „Reglur Japans um OTC-afleiðusamninga“). Fjármálaeftirlit Japans hefur lögsögu yfir OTC-afleiðum í skilningi  

7. mgr. 2. gr. reglugerðar (ESB) nr. 648/2012, að undanskildum OTC-hrávöruafleiðum sem falla undir lögsögu 

efnahags-, viðskipta- og iðnaðarráðuneytis Japans og ráðuneyti landbúnaðar, skógræktar og sjávarútvegs í Japan. 

7) Aðferðir til að draga úr rekstraráhættu OTC-afleiðusamninga sem ekki eru stöðustofnaðir af miðlægum mótaðila, eins 

og mælt er fyrir um í reglum Japans um OTC-afleiðusamninga, eru áfram ófullnægjandi í samanburði við skuld-

bindingarnar sem kveðið er á um í 1. og 2. mgr. 11. gr. reglugerðar (ESB) nr. 648/2012 og framseldri reglugerð (ESB) 

nr. 149/2013 að því er varðar tímanlega staðfestingu á skilmálum OTC-afleiðusamnings, framkvæmd á samþjöppun 

eignasafns og fyrirkomulagið sem gildir um afstemmingu eignasafna. Þessi ákvörðun ætti því að ná yfir fyrirkomulag 

laga, eftirlits og framfylgdar að því er varðar mat og skuldbindingar um úrlausn deilumála eins og kveðið er á um í 1. og 

2. mgr. 11. gr. reglugerðar (ESB) nr. 648/2012 og framseldri reglugerð (ESB) nr. 149/2013 sem og fyrirkomulagið sem 

varðar kröfur um tryggingar sem kveðið er á um í 3. mgr. 11. gr. reglugerðar (ESB) nr. 648/2012 og framseldri 

reglugerð (ESB) 2016/2251. 

8) Að því er varðar kröfurnar um mat á viðskiptum og úrlausn deilumála sem gilda um OTC-afleiður sem ekki eru 

stöðustofnaðar af miðlægum mótaðila, innihalda reglur Japans um OTC-afleiður sambærilegar skyldur og þær sem 

kveðið er á um í 1. og 2. mgr. 11. gr. reglugerðar (ESB) nr. 648/2012. Einkum inniheldur þáttur IV-2-4 í eftir-

litsviðmiðunarreglunum sértækar kröfur varðandi lausn deilumála sem gilda um OTC-afleiðusamninga sem ekki eru 

stöðustofnaðir af miðlægum mótaðila og 123. gr. reglugerðar stjórnarskrifstofu mælir fyrir um kröfur um að framkvæma 

daglegt mat vegna skipta á tryggingum. 

9) Varðandi tryggingarfé fyrir OTC-afleiðusamninga sem ekki eru stöðustofnaðir af miðlægum mótaðila samanstanda 

lagalega bindandi kröfur Japans af safni lokareglugerða sem Fjármálaeftirlit Japans hefur samþykkt, birtar voru  

  

(4) ESMA/2013/BS/1158, Tækniráðgjöf um jafngildi reglna þriðja lands samkvæmt reglugerð (ESB) nr. 648/2012 (EMIR) — Japan, 

Lokaskýrsla, Evrópska verðbréfamarkaðseftirlitsstofnunin (Technical advice on third country regulatory equivalence under EMIR — 

Japan, Final report, European Securities and Markets Authority), 1. september 2013. 

31. mars 2016 og öðluðust gildi 1. september 2016. Þessar reglur samanstanda af reglugerð stjórnarskrifstofu um 

viðskipti með fjármálagerninga nr. 52 frá 6. ágúst 2007, þ.m.t. viðbótarákvæðin, opinberar tilkynningar fjármála-

eftirlitsins nr. 15, 16 og 17 frá 31. mars 2016 og nr. 33 frá 25. ágúst 2017, endurskoðaðar ítarlegar viðmiðunarreglur um 

eftirlit með stórum bönkum, o.s.frv., endurskoðaðar ítarlegar viðmiðunarreglur um eftirlit með litlum og meðalstórum 

og svæðisbundnum fjármálastofnunum, endurskoðaðar ítarlegar viðmiðunarreglur um eftirlit með samvinnubönkum, 

endurskoðaðar ítarlegar viðmiðunarreglur um eftirlit með rekstraraðilum fjármálagerninga, o.s. frv., endurskoðaðar 

ítarlegar viðmiðunarreglur um eftirlit með vátryggingafélögum og endurskoðaðar ítarlegar viðmiðunarreglur um eftirlit 

að því er varðar fjárvörslusjóðsfyrirtæki, o.s.frv. Reglurnar sem gilda um OTC-hrávöruafleiður undir lögsögu Efnahags-, 

viðskipta- og iðnaðarráðherra og landbúnaðar-, skógræktar- og sjávarútvegsráðherra endurskapa safn lokareglugerða 

sem Fjármálaeftirlit Japans hefur samþykkt (saman kallað „reglur Japans um tryggingarfé“). 

10) Eins og mælt er fyrir um í reglum Japans um tryggingarfé skulu fjármálastofnanir sem hafa heildarfjárhæð reiknaðs 

höfuðstóls OTC-afleiða á tilteknu tímabili sem er jöfn eða hærri en 300 milljarðar japanskra jena skiptast á 

viðbótartryggingum daglega samkvæmt lögum um fjármálagerninga og verðbréfamarkaði á meðan fjármálastofnanir 

sem eru undir þeim viðmiðunarmörkum skulu skiptast á viðbótartryggingum „nægilega oft“. Þar sem þess er krafist 

samkvæmt reglugerð (ESB) nr. 648/2012 að allir mótaðilar að OTC-afleiðuviðskiptum sem ekki eru stöðustofnuð af 

miðlægum mótaðila skiptist á viðbótartryggingum daglega ætti þessi ákvörðun að vera háð því að daglega sé skipst á 

viðbótartryggingum vegna viðskipta við rekstraraðila fjármálagerninga og skráðar fjármálastofnanir sem hafa 

meðalheildarfjárhæð reiknaðs höfuðstóls OTC-afleiða á eins árs tímabili, frá apríl tveimur árum fyrir árið sem krafist er 

útreiknings fyrir (eða einu ári ef reiknað er í desember) sem er undir 300 milljörðum japanskra jena. 

11) Svipað og í kröfunum sem mælt er fyrir um í framseldri reglugerð (ESB) 2016/2251, samkvæmt reglum Japans um 

tryggingarfé, skulu allar fjármálastofnanir sem leggja saman grundvallarfjárhæðir OTC-afleiða sem ekki eru 

stöðustofnaðar, OTC-hrávöruafleiða sem ekki eru stöðustofnaðar, framvirkra gjaldeyrissamninga sem eru gerðir upp 

efnislega og gjaldeyrisskiptasamninga samstæðna, að undanskildum viðskiptum innan samstæðu, fyrir mánuðina mars, 

apríl og maí einu ári fyrir árið sem útreikningurinn fer yfir 1,1 billjón japanskra jena, skiptast á upplýsingum um 

upphafstrygginguna. Í reglum Japans um tryggingarfé er einnig kveðið á um samanlagða lágmarksfjárhæð upphafs- og 

viðbótartrygginga sem nemur 70 milljónum japanskra jena, á meðan viðmiðunarmörkin í 25. gr. framseldrar reglugerðar 

(ESB) 2016/2251 eru 500 000 evrur. Að teknu tilliti til takmarkaðra áhrifa vegna gjaldeyrismismunar ætti að líta á 

þessar fjárhæðir sem jafngildar. 

12) Reglur Japans um tryggingarfé gilda um nær alla OTC-afleiðusamninga eins og skilgreint er í 7. lið 2. gr. reglugerðar 

(ESB) nr. 648/2012, að undanskildum framvirkum gjaldeyrissamningum sem gerðir eru upp efnislega og skipta-

samningum í erlendum gjaldeyri, en engar kröfur eru gerðar um þá í reglum Japans um tryggingarfé. Gjaldeyrisviðskipti 

í tengslum við skipti á höfuðstól með skiptasamningum milli gjaldmiðla eru undanþegin kröfum um upphafs-

tryggingar. Þar að auki kveða reglur Japans um tryggingarfé ekki á um sérstaka meðferð á samsettum fjármálaafurðum, 

þ.m.t. sértryggðum skuldabréfum og verðbréfun. Samkvæmt skilmálum reglugerðar (ESB) nr. 648/2012 eru aðeins 

skiptasamningur í erlendum gjaldeyri og framvirkir gjaldeyrissamningar undanskildir frá kröfum um upphafstryggingar 

og aðeins afleiður sem tengdar eru sértryggðum skuldabréfum til áhættuvarna eru undanskildar öllum kröfum um 

tryggingarfé. Af þessum sökum ætti þessi ákvörðun aðeins að gilda um OTC-afleiðusamninga sem falla undir kröfur um 

tryggingarfé samkvæmt reglugerð (ESB) nr. 648/2012 og reglur Japans um tryggingarfé. 

13) Kröfurnar um útreikning á upphafstryggingu í reglum Japans um tryggingarfé eru jafngildar þeim kröfum sem settar eru 

fram í reglugerð (ESB) nr. 648/2012. Ákvæði reglna um tryggingarfé í Japan gera ráð fyrir notkun á stöðluðu líkani sem 

jafngildir því sem mælt er fyrir um í IV. viðauka við framselda reglugerð (ESB) 2016/2251, á svipaðan hátt og í 

staðlaðri aðferð fyrir útreikning upphafstryggingar sem sett er fram í áðurnefndum viðauka. Að öðrum kosti má nota 

innri líkön eða líkön þriðja aðila við þennan útreikning á upphafstryggingum ef þessi líkön innihalda tilteknar breytur, 

þ.m.t. lágmarksöryggisbil og lágmarksáhættutímabil tryggingarfjár og tiltekin söguleg gögn, þ.m.t. um 

álagstímabil. Mótaðilar skulu tilkynna Fjármálaeftirliti Japans, efnahags-, viðskipta- og iðnaðarráðherra eða land-

búnaðar-, skógræktar- og sjávarútvegsráðherra, eins og við á, um fyrirhugaða notkun sína á þessum innri líkönum eða 

líkönum þriðja aðila og birta allar nauðsynlegar forsendur, tilgátur og breytingar þar á. 

14) Kröfurnar í reglum Japans um tryggingarfé um hæfar tryggingar og um það hvernig skal geyma þær tryggingar og 

aðgreina eru jafngildar þeim sem settar eru fram í framseldri reglugerð (ESB) 2016/2251. Reglur Japans um 

tryggingarfé innihalda einnig jafngildan lista yfir hæfar tryggingar og krefjast þess að tryggingar sem rekstraraðilar 

fjármálagerninga og skráðar fjármálastofnanir innheimta séu tiltölulega fjölþættar, þ.m.t. með því að lágmarka verðbréf 

með lítinn seljanleika til að komast hjá samþjöppun á tryggingum. Kröfurnar í reglum Japans um tryggingarfé sem gilda 

um mat á tryggingu eru sambærilegar kröfunum sem mælt er fyrir um í 19. gr. framseldrar reglugerðar (ESB) 

2016/2251. 

15) Að því er varðar sambærilega vernd þagnarskyldu í Japan falla upplýsingar sem Fjármálaeftirlit Japans býr yfir undir 

upplýsingaöryggisstefnu Fjármálaeftirlits Japans og starfsfólk Fjármálaeftirlits Japans fellur undir lögin um opinbera 

þjónustu sem banna starfsfólki að ljóstra upp upplýsingum sem það hefur komist yfir við skyldustörf sín. Af þessum 

sökum veita lögin um opinbera þjónustu og stefna Fjármálaeftirlits Japans um upplýsingaöryggi tryggingu fyrir 

þagnarskyldu, þ.m.t. vernd viðskiptaleyndarmála sem yfirvöld deila með þriðju aðilum, sem er jafngild þeirri sem sett er 

fram í VIII. bálki reglugerðar (ESB) nr. 648/2012. Saman ættu lögin um opinbera þjónustu og stefna Fjármálaeftirlits 

Japans um upplýsingaöryggi því að teljast veita sambærilega vernd að því er varðar þagnarskyldu og þá sem kveðið er á 

um í reglugerð (ESB) nr. 648/2012. 

16) Að lokum, að því er varðar skilvirka beitingu og framfylgd á sanngjarnan hátt og án röskunar í því skyni að tryggja 

skilvirkt eftirlit og framfylgd í því þriðja landi, hefur Fjármálaeftirlit Japans víðtækar rannsóknar- og eftirlitsheimildir til 

að meta hvort farið sé að kröfum um tryggingarfé sem gilda um OTC-afleiðusamninga sem ekki eru stöðustofnaðir af 

miðlægum mótaðila. Fjármálaeftirlit Japans getur gripið til margskonar eftirlitsráðstafana til að koma í veg fyrir brot á 

gildandi kröfum, s.s. fyrirmæla um að bæta úr viðskiptum á grundvelli 51. gr. laganna um fjármálagerninga og 

verðbréfamarkaði og annarra eftirlitsráðstafana á grundvelli 52. gr. laganna um fjármálagerninga og verðbréfamarkaði. 

Þær ráðstafanir ættu því að teljast kveða á um skilvirka beitingu viðkomandi fyrirkomulags laga, reglna og framfylgdar 

samkvæmt reglum Japans um OTC-afleiður á sanngjarnan hátt og án röskunar til að tryggja skilvirkt eftirlit og 

framfylgd. 

17) Þessi ákvörðun er tekin á grundvelli lagalega bindandi krafna, að því er varðar OTC-afleiðusamninga, sem gilda þegar 

þessi ákvörðun er samþykkt. Framkvæmdastjórnin ætti, í samvinnu við Evrópsku verðbréfamarkaðseftirlitsstofnunina, 

að fylgjast reglulega með þróun á fyrirkomulagi laga, eftirlits og framfylgdar að því er tekur til þessara OTC-

afleiðusamninga og samræmdrar og skilvirkrar framkvæmdar þeirra að því er varðar tímanlega staðfestingu, 

samþjöppun eignasafns og afstemmingu, mat, lausn deilumála og kröfur um tryggingarfé sem gilda fyrir OTC-

afleiðusamninga sem ekki eru stöðustofnaðir af miðlægum mótaðila sem þessi ákvörðun hefur verið tekin um. Þetta ætti 

ekki að hafa áhrif á þann möguleika að framkvæmdastjórnin takist á hendur sértæka endurskoðun, hvenær sem er, ef 

viðeigandi þróun gerir það nauðsynlegt að framkvæmdastjórnin endurmeti yfirlýsinguna um jafngildi sem þessi 

ákvörðun veitir. Slíkt endurmat gæti haft í för með sér niðurfellingu þessarar ákvörðunar, sem gæti sjálfkrafa fellt 

mótaðila aftur undir allar þær kröfur sem mælt er fyrir um í reglugerð (ESB) nr. 648/2012. 

18) Ráðstafanirnar sem kveðið er á um í þessari ákvörðun eru í samræmi við álit evrópsku verðbréfanefndarinnar. 

SAMÞYKKT ÁKVÖRÐUN ÞESSA: 

1. gr. 

Að því er varðar 3. mgr. 13. gr. reglugerðar (ESB) nr. 648/2012 er litið svo á að fyrirkomulag laga, eftirlits og framfylgdar í 

Japan að því er varðar mat og lausn deilumála, sem beitt er á viðskipti sem falla undir reglur Fjármálaeftirlits Japans um OTC-

afleiðusamninga, eða reglur efnahags-, viðskipta- og iðnaðarráðuneytis Japans og ráðuneyti landbúnaðar, skógræktar og 

sjávarútvegs í Japan um OTC-hrávöruafleiður, og sem eru ekki stöðustofnuð af miðlægum mótaðila, jafngildi samsvarandi 

kröfum sem settar eru fram í 1. og 2. mgr. 11. gr. reglugerðar (ESB) nr. 648/2012, ef a.m.k. einn mótaðilanna að þessum 

viðskiptum hefur staðfestu í Japan og er skráður hjá Fjármálaeftirliti Japans sem rekstraraðili fjármálagerninga (FIBO) eða 

skráð fjármálastofnun (RFI). 

2. gr. 

Að því er varðar 3. mgr. 13. gr. reglugerðar (ESB) nr. 648/2012 er litið svo á að fyrirkomulag laga, eftirlits og framfylgdar í 

Japan, að því er varðar skipti á tryggingum sem beitt er á viðskipti sem falla undir reglur Fjármálaeftirlits Japans um OTC-

afleiðusamninga eða reglur efnahags-, viðskipta- og iðnaðarráðuneytis Japans og ráðuneyti landbúnaðar, skógræktar og 

sjávarútvegs í Japan um OTC-hrávöruafleiður og sem ekki eru stöðustofnuð hjá miðlægum mótaðila, jafngildi kröfunum sem 

settar eru fram í 3. mgr. 11. gr. reglugerðar (ESB) nr. 648/2012, ef eftirfarandi skilyrði eru uppfyllt: 

a) a.m.k. einn mótaðilanna að þessum viðskiptum hefur staðfestu í Japan og er skráður hjá Fjármálaeftirliti Japans sem 

rekstraraðili fjármálagerninga eða skráð fjármálastofnun og sá mótaðili fellur undir reglur Japans um tryggingarfé, 

b) viðskipti eru færð á markaðsvirði og skipst er á viðbótartryggingum daglega ef mótaðilarnir að þessum viðskiptum, sem 

hafa staðfestu í Japan, hafa heildarfjárhæð reiknaðs höfuðstóls OTC-afleiða yfir eins árs tímabil frá apríl tveimur árum fyrir 

árið sem útreiknings er krafist fyrir (eða einu ári ef reiknað út í desember) er að meðaltali undir 300 milljörðum japanskra 

jena. 

3. gr. 

Ákvörðun þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Gjört í Brussel 25. apríl 2019. 

 Fyrir hönd framkvæmdastjórnarinnar, 

Jean-Claude JUNCKER 

forseti. 

 __________  


